
Assalamualaikum Warahmatullahi Wabarakatuh, Salam Sejahtera dan
Salam PTSku Terus Maju.

Syukur ke hadrat Allah SWT kerana dengan limpah kurnia-Nya, kita
dapat menerbitkan buku Laporan Tahunan Jawatankuasa Perwakilan
Pelajar (JPP) Politeknik Tawau Sabah (PTS) bagi Tahun 2025. Laporan ini
merupakan rekod penting perjalanan, pencapaian, serta sumbangan
kepimpinan pelajar sepanjang tahun, selain menjadi rujukan dalam
usaha memperkukuh budaya kecemerlangan di institusi ini.

Pihak pengurusan institusi amat menghargai usaha JPP dalam
memperkukuh hubungan dua hala antara pentadbiran dan komuniti
pelajar, khususnya dalam menyalurkan suara mahasiswa, merangka
program yang relevan, serta memupuk suasana kampus yang inklusif,
harmoni dan progresif. Program-program yang dilaksanakan sepanjang
tahun-merangkumi pembangunan kepimpinan, kesukarelawanan,
kesihatan mental, keusahawanan, sukan, serta inovasi telah memberi
impak positif kepada imej PTS dan membuktikan keupayaan pelajar kita
untuk memimpin dengan visi yang jelas.

Saya percaya nilai integriti, kerjasama dan tanggungjawab yang dipupuk
melalui JPP akan menjadi asas penting dalam pembentukan modal
insan berkualiti tinggi, selari dengan aspirasi negara. Semoga segala
bakti dan sumbangan yang telah diberikan menjadi pemangkin kepada
generasi pelajar yang lebih dinamik dan berdaya saing pada masa
hadapan.

Akhir kata, saya mengucapkan tahniah kepada seluruh warga JPP atas
penerbitan laporan tahunan ini. Semoga PTS terus maju sebagai
institusi TVET unggul yang melahirkan graduan kompeten, berakhlak
mulia dan bersedia menghadapi dunia pekerjaan serta cabaran global.

Sekian, terima kasih.

TAHIR BIN LEEMAT 
Pengarah
Politeknik Tawau Sabah

PERUTUSANPENGARAH

Salam Sejahtera dan Salam Kepimpinan.

Dengan penuh rasa syukur, laporan tahunan Jawatankuasa Perwakilan
Pelajar (JPP) Politeknik Tawau Sabah 2025 ini berjaya disiapkan sebagai
rekod rasmi sepanjang tempoh perkhidmatan kepimpinan pelajar bagi
tahun tersebut.

Tahun 2025 merupakan tempoh yang sarat dengan pengalaman,
cabaran serta pencapaian yang membentuk kekuatan dan keutuhan
barisan kepimpinan pelajar. Sepanjang tempoh ini, pelbagai program
dan inisiatif telah dilaksanakan merangkumi bidang kepimpinan,
kebajikan, kesukarelawanan, kebudayaan, dan pembangunan sahsiah
pelajar.

Setinggi-tinggi penghargaan diberikan kepada pihak pengurusan serta
Unit Hal Ehwal Pelajar atas bimbingan dan sokongan yang berterusan.
Ucapan terima kasih juga ditujukan kepada seluruh ahli JPP dan warga
politeknik yang telah sama-sama menyumbang tenaga dan idea dalam
menjayakan setiap program.

Laporan ini bukan sekadar himpunan aktiviti, tetapi juga cerminan
kepada usaha dan dedikasi seluruh warga JPP dalam membawa nama
Politeknik Tawau Sabah ke tahap yang lebih membanggakan. Semoga
laporan ini menjadi inspirasi kepada barisan kepimpinan pelajar yang
akan datang untuk terus mengekalkan semangat “Berbakti Dengan
Ikhlas, Memimpin Dengan Hati.”

Dengan penuh penghargaan,

LIUNER LUIS 
Yang di-Pertua JPP Zon Sabah merangkap 
Yang di-Pertua JPP Politeknik Tawau Sabah
2025

SELAYANGPANDANG

Intisari
Laporan Tahunan Jawatankuasa Perwakilan Pelajar (JPP) Politeknik
Tawau Sabah (PTS) 2025 merangkumkan usaha dan pencapaian
kepimpinan pelajar sepanjang tahun, merentas aspek pembangunan
sahsiah, akademik, kebajikan, dan penglibatan komuniti. Sepanjang
2025, JPP berjaya melaksanakan pelbagai inisiatif berimpak tinggi,
termasuk pengukuhan jaringan strategik bersama agensi luar,
pengurusan kebajikan pelajar secara lebih sistematik, serta penganjuran
program inovatif yang menyemarakkan budaya kepimpinan dan
profesionalisme dalam kalangan mahasiswa. Laporan ini turut menyorot
cabaran yang ditempuhi serta cadangan penambahbaikan bagi
memperkukuh hala tuju JPP pada masa hadapan, seiring aspirasi PTS ke
arah pembentukan pelajar yang holistik, berdaya saing dan berwibawa.

Selain itu, laporan tahunan ini juga menghimpunkan sorotan aktiviti
sepanjang tahun 2025 sebagai rekod prestasi JPP dibawah kepimpinan
Unit Hal Ehwal Pelajar. Melalui kerjasama erat antara barisan kepimpinan
pelajar, penasihat, dan pihak pengurusan, JPP berjaya mewujudkan
ekosistem kampus yang lebih inklusif, dinamik dan responsif terhadap
keperluan semasa pelajar. Laporan ini bukan sahaja menjadi rekod
pencapaian, tetapi juga rujukan penting yang mencerminkan komitmen
JPP dalam menyokong visi institusi serta membina budaya kepimpinan
berwawasan dalam kalangan warga kampus.

Perkasa Siswa, Bersama Mensejahtera Institusi. 

Unit Hal Ehwal Pelajar
Politeknik Tawau Sabah

PENYAMPAIAN WATIKAH PELANTIKAN 
JAWATANKUASA PERWAKILAN PELAJAR

2025

6 FEBRUARI 2025  | POLITEKNIK TAWAU SABAH

Ringkasan Program:
Penyampaian Watikah Pelantikan Jawatankuasa
Perwakilan Pelajar Politeknik Tawau Sabah telah
diadakan bagi memberi pengiktirafan rasmi kepada
pelajar yang dilantik sebagai Jawatankuasa Perwakilan
Pelajar (JPP) bagi tahun 2025. Seramai 21 ahli dilantik
termasuk 4 orang barisan Ahji Majlis Tertinggi (AMT).
Melalui pelantikan ini, pelajar dididik untuk menjadi
pemimpin yang berdisiplin, bertanggungjawab dan
mampu menyumbang kepada pembangunan sahsiah
dan kepimpinan di institusi.

Aktiviti Utama:
Ahli-ahli Jawatankuasa Perwakilan Pelajar
menerima sijil pelantikan rasmi mengikut jawatan
yang diberikan oleh pihak pengurusan.
Lafaz Ikrar Jawatankuasa: Semua pelajar yang
dilantik melafazkan ikrar taat setia dan
tanggungjawab, dipimpin oleh Yang Dipertua
Jawatankuasa Perwakilan Pelajar.
Majlis disempurnakan oleh YBhg. Dato’ Dr. Haji
Mohd. Zahari bin Ismail, Ketua Pengarah
Pendidikan Politeknik dan Kolej Komuniti (KPPK). 

 Impak Program:
Meningkatkan rasa tanggungjawab
kepimpinan pelajar melalui peluang
memimpin dan membuat keputusan dalam
aktiviti di institusi.
Menjadi jambatan komunikasi  penghubung
antara pelajar dan pihak pengurusan.
Menggalakkan penglibatan aktif pelajar
dalam aktiviti kampus dan memberi
sumbangan kepada komuniti Politeknik.

Menjadi contoh kepada rakan siswa dan siswi
untuk turut aktif dan bertanggungjawab
sebagai warga institusi.
Memberi ruang menyuarakan pendapat bagi
pelajar dapat menyuarakan idea dan
cadangan secara terbuka dan dihargai.

Ringkasan Program:

Impak Program:

Aktiviti Utama:

MADAI NATURE FUN RUN TRAIL 6KM 2025

Madai Nature Fun Run Trail 6KM 2025 merupakan acara
komuniti bertemakan alam semula jadi yang diadakan di
Pusat Sejadi Madai Baturong, Kunak, Sabah.
Menghimpunkan peserta dari pelbagai umur dan latar
belakang untuk mempromosikan kesihatan, kesedaran
alam sekitar dan penglibatan masyarakat di bawah tema
“We Run For Nature.” Secara keseluruhan, program ini
berjaya menggabungkan rekreasi, pendidikan dan
penghargaan budaya ke dalam program luar yang
bermakna dan memberi impak.

14 - 15 FEBRUARI 2025 | PUSAT SEJADI MADAI BATURONG

Menggalakkan rasa cinta terhadap alam
semula jadi dan amalan mesra alam (tidak
membuang sampah sarap, memelihara
kebersihan laluan larian).
Menghimpunkan komuniti berbilang etnik di
Kunak dan daerah berdekatan dengan
mempromosikan gaya hidup sihat dan
kesejahteraan mental melalui aktiviti luar dan
memupuk penglibatan belia dan
kesukarelawanan.

Menggalakkan peniaga tempatan dan
mempromosikan eko-pelancongan di Madai,
yang berpotensi menarik pengunjung.
Menonjolkan identiti dan budaya kumpulan
orang asal yang terdapat di daerah Kunak. 

Larian melalui denai semula jadi yang
mempamerkan ekosistem unik Pusat Sejadi Madai
Baturong yang meliputi pembentukan batu kapur
dan kawasan gua. 
Bertemakan "We Run for Nature",
mempromosikan pemuliharaan alam semula jadi
dan kesedaran eko-pelancongan.
Persembahan & pameran kebudayaan bagi
mempromosikan warisan tempatan, terutamanya
daripada masyarakat Ida'an, yang terdapat di
daerah Kunak.

KEM INSPIRASI KEPIMPINAN
JAWATANKUASA PERWAKILAN PELAJAR

POLYCC ZON SABAH 2025

7 - 9 FEBRUARI 2025 | KOLEJ KOMUNITI BEAUFORT

Ringkasan Program:
Program Kem Kepimpinan Jawatankuasa Perwakilan
Pelajar POLYCC Zon Sabah 2025 merupakan inisiatif
mobiliti peringkat Negeri Zon Sabah yang dianjurkan oleh
Kolej Komuniti Beaufort dengan penyertaan wakil pelajar
dari setiap YDP Jawatankuasa Perwakilan Pelajar (JPP)
Zon Sabah. Tujuan utama program ini adalah untuk
mempelajari cara dalam memimpin,meningkatkan
keyakinan diri dan membentuk sikap
bertangggungjawab. Wakil dari Politeknik Tawau Sabah
(PTS) ialah Liuner Luis, Yang Di-Pertua JPP PTS, diiringi
oleh Dr. Alfian bin Thomas, Ketua Unit Hal Ehwal Pelajar.

Aktiviti Utama:

Pengucapan awam 
Aktiviti riadah 
Pengurusan fail dan surat
Komunikasi korporat dan sosial
Pengurusan mesyuarat dan minit
Debat
Pengurusan program dan kertas kerja

 Impak Program:

Pengukuhan jati diri seorang pemimpin.
Dapat menghubungkan jaringan yang
mampan antara pelajar POLYCC Zon Sabah.
Memperkasa ilmu pengetahuan dalam
menjadi seorang pemimpin.

Memberi kesedaran dalam
mempertingkatkan disiplin.
Memupuk keyakinan diri apabila berhadapan
dengan khalayak umum.
Memperkukuhkan semangat kerjasama
dalam kumpulan.

Aktiviti Utama:

Pameran Pendidikan Tinggi oleh Agensi Terkait
(JPPKK, UPU, UiTM, UMS).
Penglibatan pelajar dalam mengendalikan reruai
dan program keusahawanan melalui JPP dan Kelab
Siswapreneur.
Lawatan khas oleh pemimpin negara termasuk
Menteri Pendidikan Tinggi dan Timbalan Perdana
Menteri.

Memberi pendedahan kepada masyarakat,
khususnya pelajar, mengenai peluang
melanjutkan pelajaran ke institusi pendidikan
tinggi.
Menjadi platform pertemuan dan kerjasama
antara agensi-agensi pendidikan tinggi serta
pemimpin komuniti.

Mengasah Kemahiran Pelajar: Melalui
penglibatan pelajar dalam pengurusan pameran
dan aktiviti keusahawanan, mereka dapat
mengasah kemahiran komunikasi, kepimpinan,
dan keusahawanan.

22 - 25 FEBRUARI 2025 | KOMPLEKS SUKAN TAWAU

Impak Program:

Ringkasan Program:
Pameran Pendidikan Tinggi POLYCC Zon Sabah telah diadakan
selama dua hari pada 22–23 Februari 2025 sempena Majlis
Sentuhan Kasih Desa, Kementerian Kemajuan Desa dan Wilayah
di Kompleks Sukan Tawau, Sabah.  Program ini dirasmikan oleh
Timbalan Perdana Menteri Malaysia, YAB Dato’ Seri Dr. Ahmad
Zahid Hamidi, dan menghimpunkan pelbagai agensi pendidikan
tinggi seperti JPPKK, UPU, UiTM, dan UMS. Penglibatan aktif
pelajar dan pensyarah dari Politeknik Tawau Sabah juga
menyerlah dalam menjayakan pameran ini.

PAMERAN PENDIDIKAN TINGGI TAWAU

PROGRAM MYSAVEFOOD RAMADHAN
2025

15 - 21 MAC 2025 | BAZAAR RAMADAN SABINDO

Ringkasan Program:
Program MYSAVEFOOD Ramadan 2025 telah berlangsung
dari 15 hingga 21 Mac 2025 di Tapak Bazaar Ramadan Sabindo,
Tawau, Sabah. Program ini dianjurkan oleh Kementerian
Perdagangan Dalam Negeri dan Kos Sara Hidup (KPDN)
Cawangan Tawau dengan kerjasama Institut Pendidikan
Tinggi yang terdapat di Tawau termasuklah Politeknik Tawau
Sabah. Misi utama adalah mengumpul makanan yang tidak
terjual di bazar Ramadan untuk diagihkan kepada golongan
memerlukan seperti pelajar, madrasah, rumah kebajikan dan
lain-lain. 

 Aktiviti Utama:

Mewujudkan cadangan aktiviti seperti kempen
kesedaran pengguna, pengedaran risalah, dan
pengumpulan lebihan makanan sepanjang bulan
Ramadan.
Menjalankan taklimat penubuhan Gerakan
Pengguna Siswa (GPS) yang melibatkan pelajar
dari institusi sekitar Tawau.
Merancang pelaksanaan Program MySaveFood di
lokasi terpilih sekitar Tawau sebagai usaha
mengurangkan pembaziran makanan.

 Impak Program:

Membuka ruang kepada pelajar untuk
mengenal pasti isu-isu pengguna semasa
seperti pembaziran makanan, serta peranan
mereka dalam menangani perkara tersebut.
Mewujudkan kesedaran mendalam dalam
kalangan mahasiswa tentang kepentingan
membuat pilihan pengguna secara berhemah
dan berinformasi.

Meningkatkan kefahaman pelajar terhadap
konsep pengguna beretika melalui
penglibatan dalam program berorientasikan
advokasi.
Mempromosi budaya kepimpinan dan kerja
sukarela melalui jaringan kolaboratif antara
institusi pendidikan.
Merapatkan hubungan strategik antara pihak
pelajar, institusi pengajian dan badan kerajaan  
melalui program bersama komuniti.

PROGRAM PTS SINGGAH SAHUR 2025:
SAHUR PENUH RAHMAT, RAMADAN

PENUH BERKAT 

22 MAC 2025 | DAERAH TAWAU

Ringkasan Program:

Aktiviti Utama:

 Impak Program:
Mengeratkan hubungan antara masyarakat
dan institusi.
Program ini menjadi platform untuk
menjalinkan     hubungan baik antara pelajar,
staf serta masyarakat setempat melalui aktiviti
ini.
Meningkatkan semangat kesukarelawanan
dalam kalangan JPP.

Memberi kesedaran kepada pelajar tentang
tanggungjawab sosial dan peranan mereka
dalam menyumbang kepada masyarakat.
Program ini memberi kesedaran kepada pelajar
tentang kepentingan menghargai jasa dan
pengorbanan petugas yang bekerja tanpa
mengira masa.

Program PTS Singgah Sahur 2025 mendapat kerjasama
daripada Pusat Khidmat Rakyat P.190 Tawau telah
dijalankan bagi menyampaikan juadah sahur kepada
petugas barisan hadapan disekitar daerah Tawau
termasuklah Unit Kecemasan Hospital Besar Tawau,
Ibu Pejabat Polis Daerah Tawau, Jabatan Bomba dan
Penyelamat Bahagian Tawau dan KD Sri Tawau.
Program ini bertujuan menyemai semangat
keprihatinan, kesukarelawanan dan budaya memberi
dalam kalangan pelajar. Ia juga mengeratkan
hubungan antara pelajar, staf dan komuniti. 

Mengagihkan makanan kepada agensi
kerajaan 
Makanan sahur diagihkan kepada beberapa
agensi kerajaan sebagai tanda penghargaan
kepada petugas yang berkhidmat pada waktu
malam.
Majlis sahur bersama Jabatan Bomba dan
Penyelamat
Majlis sahur diadakan bersama bagi
mengeratkan hubungan dan menghargai jasa
mereka sepanjang Ramadan.

PROGRAM GOTONG-ROYONG BERSAMA
MAJLIS PERBANDARAN TAWAU

12 APRIL 2025 | TRAULSEN RECREATIONAL PARK

Ringkasan Program:

Aktiviti Utama:

 Impak Program:

Program Sukarelawan Gotong-Royong anjuran Majlis
Perbandaran Tawau yang disertai oleh Politeknik Tawau
Sabah telah diadakan di Pantai Traulsen, Tawau. Program
ini bertujuan memupuk semangat sukarelawan,
kerjasama dan keprihatinan terhadap kebersihan alam
sekitar dalam kalangan pelajar dan staf. Ia juga
mengeratkan lagi hubungan antara Politeknik, agensi
luar dan komuniti setempat. Secara keseluruhan,
program ini memberi impak positif dalam membentuk
nilai murni dan semangat kesukarelawanan dalam diri
pelajar.

Program ini menggalakkan sikap bekerjasama
dan saling membantu dalam menjaga
kebersihan persekitaran.
Peserta lebih prihatin dan bertanggungjawab
terhadap kelestarian dan keindahan kawasan
pantai.

Membentuk nilai murni dan jati diri pelajar:
Program ini memberi peluang kepada pelajar
untuk mempraktikkan nilai tolong-menolong
dan kepedulian dalam diri.
Mengeratkan hubungan antara masyarakat
dan institusi: Program ini menjadi platform
untuk menjalin hubungan baik antara pelajar,
staf dan masyarakat setempat melalui aktiviti
gotong-royong.

Sesi Taklimat dan Senamrobik  
Semua sukarelawan berkumpul untuk
mendengar penerangan program dan
melakukan senamrobik sebagai pemanas badan.
Aktiviti Pembersihan Pantai 
Gotong-royong mengutip sampah di sepanjang
persisiran pantai dan kawasan sekitar.
Pengasingan dan Pelupusan Sampah 
Sampah dikumpul dan diasingkan mengikut
jenis untuk memudahkan pelupusan dan kitar
semula.

EKSPLORASI KEMAHIRAN DAN BUDAYA
JPP POLYCC ZON SABAH 2025

25 - 27 APRIL 2025 | BRUNEI DARUSSALAM

Ringkasan Program:
Program Eksplorasi Kemahiran dan Budaya (X-KEB)
merupakan inisiatif mobiliti antarabangsa yang dianjurkan
oleh Kolej Komuniti Beaufort dengan penyertaan wakil
pelajar dari setiap Jawatankuasa Perwakilan Pelajar (JPP)
Zon Sabah. Tujuan utama program ini adalah untuk
memperluaskan pengalaman kepimpinan, pertukaran
ilmu, dan pemahaman budaya antara pelajar institusi
pendidikan tinggi Malaysia dan Brunei Darussalam. Wakil
daripada Politeknik Tawau Sabah (PTS) ialah Mohammad
Aiman Farhan bin Mohammad Saidi, Naib Yang Di-Pertua
JPP PTS, diiringi oleh Dr. Alfian bin Thomas, Ketua Unit Hal
Ehwal Pelajar, PTS.

Aktiviti Utama:
Lawatan ke Pejabat Kedutaan Malaysia dan Pusat
Belia Brunei.
Pertandingan persahabatan futsal bersama
kakitangan Kedutaan Malaysia di Brunei
Pertukaran ilmu bersama Majlis Perwakilan Pelajar
(MPP) Universiti Teknologi Brunei.
Lawatan ke pelbagai institusi strategik sekitar
Bandar Seri Begawan

 Impak Program:
Peningkatan pengetahuan tentang struktur
kepimpinan luar negara.
Perkongsian nilai dan amalan kepimpinan
antara pelajar Malaysia–Brunei.
Memberikan inspirasi kepada pelajar untuk
menembusi peluang antarabangsa.

Jaringan strategik antara institusi pendidikan
tinggi ASEAN.
Memupuk keyakinan dan semangat
diplomasi belia.
Merangsang semangat kerjasama antara
pelajar dari institusi berbeza.

26 APRIL 2025 | POLITEKNIK TAWAU SABAH

Ringkasan Program:
Program SuKo’s Day x JPP 1.0 telah berlangsung dengan
jayanya pada 26 April 2025 di Pusat Sukan & Rekreasi, IPG
Kampus Tawau. Program ini melibatkan pelbagai aktiviti
sukan dan kokurikulum yang dianjurkan oleh
Jawatankuasa Perwakilan Pelajar (JPP). Program ini turut
disertai oleh pegawai dan pensyarah dari beberapa unit
akademik dan pengurusan kolej kediaman.

Aktiviti Utama:
Pertandingan Bola Tampar.
Pertandingan Bola Jaring.
 Circle of Study & Permainan Scrabble.
Pertandingan Fotografi 
Permainan Tradisional / Rakyat. 

Aktiviti seperti bola tampar dan bola jaring
membantu pelajar mengamalkan gaya
hidup aktif dan sihat.
Melalui penglibatan dalam pertandingan
dan pengurusan acara, pelajar dapat
meningkatkan kemahiran sosial, komunikasi
dan kepimpinan.

 Impak Program:

SUKO’S DAY X JPP

9

Program ini menggalakkan pelajar untuk
aktif dalam aktiviti bukan akademik, sekali
gus menyumbang kepada pembangunan
sahsiah dan keseimbangan diri.



Penekanan terhadap nilai-nilai seperti
tanggungjawab, integriti, komunikasi berkesan
dalam kepimpinan pelajar.
Analisis kekuatan dan kelemahan dalam
pelaksanaan tugasan sebelum ini dan
perkongsian maklum balas daripada pensyarah
penasihat dan rakan pelajar.
Penegasan semula terhadap garis panduan dan
peraturan dalaman organisasi, antaranya adalah
kod pemakaian (Blazer dan pakaian yang serasi).

MESYUARAT PENAMBAHBAIKAN
PROFESSIONALISME JPP PTS 2025

1 MEI 2025 | POLITEKNIK TAWAU SABAH

Ringkasan Mesyuarat
Pada 1 Mei 2025, Ahli JPP PTS bersama Puan
Melly Elka binti Pit Lee melaksanakan
perbincangan khas bagi merancang strategi
penambahbaikan profesionalisme, kepimpinan,  
penggunaan sistem ‘buddy’ dan etika kerja ahli.
Mesyuarat diakhiri dengan komitmen daripada
ahli yang ingin meningkatkan kualiti kepimpinan
dan menyelaras cadangan dalam pelan strategik
demi impak positif kepada pelajar Politeknik
Tawau Sabah.

Aktiviti Utama:

Impak Mesyuarat:
Mesyuarat ini telah meningkatkan kesedaran ahli
JPP PTS berkaitan kepentingan profesionalisme
dalam kepimpinan pelajar. Struktur organisasi
diperkemas, pelan latihan kepimpinan dirancang,
dan pematuhan terhadap kod etika diperkuat.
Semangat kerja berpasukan turut dipertingkat,
sekali gus menaikkan imej JPP sebagai barisan
kepimpinan yang lebih profesional dan berwibawa.

 Impak Program:
Meningkatkan motivasi dan aspirasi diri
pelajar dalam merancang laluan
pendidikan dan kerjaya melalui sesi
bersama Edufluencer dan pegawai institusi
pendidikan tinggi.
Membina kemahiran asas praktikal seperti
ikatan tali, penggunaan kompas dan
orienteering yang melibatkan aspek
ketahanan mental, pemikiran kritikal dan
kerja berpasukan.

Meningkatkan literasi teknologi dan
kesedaran kerjaya dalam kalangan pelajar
luar bandar, selari dengan keperluan
semasa.

PROGRAM 
GENERASI APSIRASI SMK ULU SAPI

2025 

2 - 4 MEI 2025 | POLITEKNIK TAWAU SABAH

Ringkasan Program:
Program Generasi Apsirasi SMK Ulu Sapi merupakan satu
usaha kolaboratif antara Jawatankuasa Perwakilan Pelajar
(JPP) Politeknik Tawau dan JPP Institut Pendidikan Guru
Malaysia (IPG) Kampus Tawau yang dilaksanakan selama
tiga hari. Seramai 80 pelajar Tingkatan 4 dan 5 dari SMK
Ulu Sapi, Telupid, Sabah telah menyertai program ini yang
bertujuan untuk meningkatkan potensi pelajar luar
bandar melalui pendedahan kepada kemahiran teknikal
berasaskan TVET, motivasi pendidikan, serta pengetahuan
berkaitan peluang melanjutkan pelajaran ke institusi
pengajian tinggi.

Aktiviti Utama:

Bengkel TVET (Ikatan Tali & Bacaan Kompas).
Orienteering Challenge.
Taklimat Kemasukan ke POLYCC.
Malam Kebudayaan.

Ringkasan Program:
Politeknik Tawau Sabah  turut serta dalam Program
Madani Rakyat bertempat di Dataran Majlis Perbandaran
Tawau  untuk memperkenalkan peluang pengajian
diploma. Pameran ini memberi maklumat lengkap
tentang kursus dan kerjaya, membantu ibu bapa
merancang masa depan pendidikan anak-anak. Pegawai
di Unit Hal Ehwal Pelajar bersama Jawatankuasa
Perwakilan Pelajar (JPP) telah terlibat bagi
mempromosikan program yang ditawarkan di Politeknik
Tawau Sabah serta membuat tunjuk cara aktiviti amali
pelancongan dan rekreasi kepada pengunjung yang hadir. 

Meningkatkan pemahaman masyarakat tentang
peluang melanjutkan pelajaran diperingkat
Diploma.

 Impak Program:

Kehadiran JPP memotivasi pelajar melalui
contoh kepimpinan dan kejayaan.
Membantu ibu bapa menyusun strategi
pendidikan anak-anak dengan maklumat yang
lebih jelas dan terarah.

Membantu ibu bapa merancang pendidikan
anak dengan lebih terarah.

Pameran Pendidikan.
Memperkenalkan peluang pengajian dari pelbagai
institusi.
Persembahan Seni dan budaya serta
persembahan pameran teknologi yang dapat
menarik minat tidak kira umur. 
Demonstrasi kerja kursus amali rekreasi.
Aktiviti Hands - On yang menarik untuk
memperkenalkan kursus dan kemahiran 

Aktiviti Utama:

PROGRAM MADANI RAKYAT @ TAWAU
2025

 9 - 11 MEI 2025 | DATARAN MAJLIS PERBANDARAN TAWAU

PROGRAM FULL SCALE CRASH EXERCISE 
LAPANGAN TERBANG TAWAU 2025

 18 JUN 2025 | LAPANGAN TERBANG TAWAU

 

Pemantapan Prosedur Operasi Standard (SOP)
Ujian terhadap kesesuaian, keberkesanan dan
kelancaran pelaksanaan SOP ketika krisis berlaku.
Meningkatkan keyakinan awam apabila latihan ini
dijalankan secara terbuka dan terancang, ia
menunjukkan kesiapsiagaan pihak berkuasa
menangani insiden sebenar.
Peningkatan kecekapan operasi : Latihan secara
langsung memberi peluang kepada agensi seperti
bomba, polis, paramedik, dan lapangan terbang
untuk menguji dan menambah baik prosedur
sedia ada.

Ringkasan Program:
Program ini bertujuan untuk menguji tahap kesiapsiagaan dan
kecekapan semua agensi berkaitan dalam menghadapi insiden nahas
udara berskala besar. Ia juga menilai keberkesanan prosedur operasi
standard (SOP) serta koordinasi antara agensi semasa kecemasan.
Program ini dikelolakan oleh Airport Fire Rescue Service (AFRS),
Lapangan Terbang Tawau yang turut melibatkan agensi-agenis
keselamatan, kesihatan dan media. Seramai 30 orang sukarelawan
pelajar telah terlibat bersama pegawai pengiring iaitu Dr. Alfian bin
Thomas, Puan Melly Elka binti Pit Lee dan Puan Siti Nurkhairunnisa
binti Alias. 

Aktiviti Utama:

Aktiviti tindak balas kecemasan seperti
kebakaran & letupan simulasi mengunakan
kesan khas.
Simulasi ketibaan pasukan penyelamat dan
kesihatan dalam usaha memadam api serta
menyelamat mangsa.
Aktiviti operasi menyelamat mangsa dalam dan
luar pesawat.
Melakukan rawatan awal kecemasan oleh
pasukan paramedik.

 Impak Program:

SAMBUTAN HARI BELIA NEGARA
2025 

15 MAY 2025 | POLITEKNIK TAWAU SABAH

Ringkasan Program:

Aktiviti Utama:

 Impak Program:

Program Sambutan Hari Belia ini bertujuan memupuk semangat jati diri,
patriotisme dan keyakinan dalam kalangan belia, selaras dengan tema “Yakin
Boleh.” Ia juga mengeratkan hubungan antara pelajar, pensyarah dan warga
Politeknik Tawau Sabah. Secara keseluruhan, program ini memberi impak
positif dalam membentuk sahsiah dan memperkukuh semangat perpaduan,
kepimpinan serta tanggungjawab belia ke arah pembangunan negara.
Upacara bacaan Ikrar Belia telah diketuai oleh Saudara Mohammad Farhan
bin Mohammad Saidi, Naib Yang di-Pertua, Jawatankuasa Perwakilan Pelajar
(JPP), Politeknik Tawau Sabah dan disaksikan oleh Puan Teh Faridah binti
Mustafa, Timbalan Pengarah (Sokongan Akademik), Dr. Alfian bin Thomas,
Ketua Unit Hal Ehwal Pelajar serta pegawai-pegawai yang lain. 

Program ini membantu pelajar lebih
menghayati semangat cinta akan negara dan
bangsa.
Majlis bacaan ikrar memberi peluang kepada
pelajar untuk tampil ke hadapan dan
memimpin rakan-rakan.

Kehadiran pelajar, pensyarah dan pengurusan
PTS mewujudkan suasana kerjasama dan
kemesraan.
Tema “Yakin Boleh” mendorong belia untuk
lebih proaktif dan berdaya saing dalam
mencapai aspirasi negara.

Majlis Bacaan Ikrar Belia.
Sesi Ucapan Perasmian – Disempurnakan oleh
Timbalan Pengarah Sokongan Akademik PTS.
Sesi bergambar bersama para pensyarah dan
tetamu kehormat selepas majlis berlangsung.
Sesi ramah mesra pelajar dan staf untuk
mengeratkan hubungan dan semangat kekitaan.

KUTIP SAMPAH SAMBIL RIADAH
(KUDAH)

SETIAP HARI RABU | POLITEKNIK TAWAU SABAH

Ringkasan Program:
Program Kutip Sampah Sambil Riadah (KUDAH) 2025 dikendalikan
oleh Jawatankuasa Perwakilan Pelajar (JPP) bertujuan memupuk
kesedaran kebersihan dan penjagaan alam sekitar. Program ini
diadakan setiap Rabu dan terbuka kepada semua warga institusi
selepas waktu kuliah. Aktiviti ini menggalakkan nilai tanggungjawab,
kerjasama dan kecintaan terhadap kebersihan serta membentuk
sikap lebih prihatin dan peka terhadap persekitaran. Dengan
pelaksanaan program KUDAH, Politeknik Tawau Sabah telah
menyahut seruan Kementerian Pendidikan Tinggi dalam usaha
melestarikan kawasan kampus di Institut Pendidikan Tinggi.

Aktiviti Utama:
Memungut sampah yang berada di sekitar
kampus.
Membersihkan kawasan kampus terutama sekali
di kawasan hijau.

Dengan cara ini pelajar dapat mempertingkatkan lagi
kesedaran tetang cara penjagaan alam sekitar,
mengamalkan 3R (Reuse, Recycle dan Reduce) serta
memahami cara membuang sampah dengan betul.

 Impak Program:
Meningkatkan kesedaran alam sekitar
memberikan kepekaan terhadap kepentingan
menjaga alam sekitar.
Menggalakkan gaya hidup sihat kerana
melibatkan aktiviti fizikal.
Memperkukuhkan semangat berpasukan.

Meningkatkan imej institusi dalam usaha
untuk mejaga kebersihan.
Membentuk jati diri positif dalam menjadikan
kita prihatin dalam isu alam sekitar.
Menerapkan nilai murni seperti
tanggungjawab.

ZUMBA RIA @ PTS

SETIAP HARI KHAMIS | POLITEKNIK TAWAU SABAH

Ringkasan Program:
Program ini merupakan inisiatif Jawatankuasa Perwakilan Pelajar.
Program ini merupakan salah satu manifesto yang menyasarkan gaya
hidup aktif dan kesihatan pelajar melalui aktiviti senaman zumba
secara santai setiap petang Khamis. Program ini terbuka kepada
semua warga institusi. Inisiatif ini telah menarik penglibatan pelajar
dan kakitangan Politeknik Tawau Sabah selepas waktu kuliah. 

Aktiviti Utama:
Senaman zumba rutin setiap minggu yang
diketuai oleh pelajar berbakat atau instruktor
sukarelawan.
Aktiviti cool down secara santai selepas zumba
untuk menenangkan tubuh dan elakkan
kecederaan.
Sesi ramah mesra secara tidak formal antara
peserta sebagai ruang mengeratkan hubungan
sesama pelajar.

Impak Program:
Meningkatkan kecergasan fizikal dan kesihatan
mental pelajar.
Membina semangat kekitaan dalam kalangan
pelajar dari pelbagai jabatan.
Memberi alternatif positif untuk pelajar
melepaskan tekanan akademik.
Menyokong amalan gaya hidup sihat dalam
komuniti politeknik.

Menyemai kesedaran tentang pentingnya
keseimbangan gaya hidup sihat dan akademik.
Menjadi wadah interaksi sosial yang inklusif,
melibatkan pelajar dari pelbagai bangsa,
agama dan budaya.
Meningkatkan keyakinan diri dan motivasi
dalaman pelajar untuk terus aktif dan produktif
sepanjang semester.

SMART PARCEL PTS

SETIAP HARI ISNIN HINGGA JUMAAT | BILIK KEUSAHAWANAN

Ringkasan program:
SMART Parcel PTS merupakan inisiatif Jawatankuasa Perwakilan
Pelajar (JPP) untuk menyelaras penerimaan dan penyerahan
bungkusan pelajar secara lebih sistematik. Ia menyediakan lokasi khas
bagi pengurusan parcel serta waktu operasi yang teratur bagi
memastikan proses penyimpanan dan pengambilan parcel berjalan
dengan teratur dan efisien. Program ini turut diiktiraf sebagai Lean
Management Institusi dalam memperkasa pengurusan secara efisien,
penjimatan masa dan tenaga serta meningkatkan kualiti
perkhidmatan pelanggan. 

Aktiviti Utama: 
Menyemak, menerima dan merekod parcel yang
tiba dari pihak kurier.
Menyusun parcel mengikut huruf abjad pada rak
penyimpanan.
Mengurus proses serahan parcel kepada pelajar
mengikut prosedur.
Menjalankan kutipan caj penyimpanan bagi parcel
yang lewat diambil.
Memastikan kaunter parcel sentiasa kemas,
selamat dan teratur sepanjang waktu operasi.

Impak Program:
Memudahkan pelajar mendapatkan parcel
dengan lebih cepat dan selamat.
Mengurangkan kesesakan dan
kebergantungan kepada kawasan pintu masuk
utama.
Menambah kecekapan sistem pengurusan
penghantaran dalam kampus.

Mewujudkan persekitaran kampus yang lebih
teratur dan kondusif melalui kerjasama pelajar
dan JPP.
Melatih pelajar JPP dalam aspek pengurusan,
tanggungjawab dan komunikasi.

25 - 27 JUN 2025 | TRISAKTI UNIVERSITY INDONESIA

Ringkasan Program:
International Trisakti Hospitality Competition (TRISHC) 2025
ialah pertandingan peringkat antarabangsa anjuran Trisakti
Institute of Tourism, Jakarta. Dua ahli Jawatankuasa
Perwakilan Pelajar (JPP) iaitu Saudara Mohammad Aiman
Farhan bin Mohammad Saidi dan Saudara Daniel Chin,
telah mewakili institusi dalam kategori Tourism Poster
bersama mentor, Dr. Alfian bin Thomas, Ketua Unit Hal
Ehwal Pelajar. Program ini memberi pendedahan kepada
pelajar dalam promosi pelancongan secara kreatif di
peringkat antarabangsa.

INTERNATIONAL TRISAKTI 
HOSPITALITY COMPETITION (TRISHC) 

2025

Aktiviti Utama:
Penyediaan dan reka bentuk poster bertemakan
pelancongan.
Pembentangan poster di hadapan juri profesional
antarabangsa.
Penilaian dan semakan poster oleh panel
pertandingan.
Sesi perkongsian dan interaksi bersama peserta
dari negara lain.
Penyampaian hadiah dan pengiktirafan kepada
pemenang.

 Impak Program:
Meningkatkan keyakinan diri dan kemahiran
komunikasi pelajar.
Memberi pendedahan kepada pertandingan
bertaraf antarabangsa.
Menyerlahkan bakat dan kreativiti dalam reka
bentuk poster pelancongan.
Mengharumkan nama Politeknik Tawau
Sabah di peringkat serantau.
Menggalakkan penglibatan aktif pelajar dalam
promosi pelancongan negara.
Memupuk semangat kerjasama dan
kebanggaan institusi.
Membina rangkaian hubungan dengan pelajar
dan institusi luar negara.

POLYTECHNIC AND COMMUNITY COLLEGE
YOUTH SKILL ENHANCEMENT PROGRAMME

2025

7 - 10 JUN 2025 | SRI DAMAI RESORT, SELANGOR 

Ringkasan Program:
Program POLYCC YSEP '25 (Youth Skills Enhancement Programme
2025) telah berlangsung pada 7 hingga 10 Julai 2025 bertempat di Sri
Damai Resort, Kalumpang, Selangor. Program ini menghimpunkan
seramai 54 orang Yang Dipertua (YDP), Majlis Perwakilan Pelajar (MPP)
dari seluruh Politeknik dan Kolej Komuniti di Malaysia. Ia dianjurkan
oleh Bahagian Ambilan dan Pembangunan Pelajar, Jabatan Pendidikan
Politeknik dan Kolej Komuniti (JPPKK) dan dikelolakan oleh Kolej
Komuniti Hulu Selangor. Program ini bertujuan membentuk jati diri
pemimpin pelajar yang lebih berdisiplin, berintegriti dan mampu
melaksanakan tanggungjawab kepimpinan.

Aktiviti Utama:
Ice Breaking: Kenali Diriku, Kenali Pasukanku
Nextgen Leader 1: Build & Bond
Nextgen Leader 2: Minda Pemimpin
Nextgen Leader 3: Fear Factor
Nextgen Leader 4: Survival Cooking
Nextgen Leader 5: Navigate to Lead
Nextgen Leader 6: The Setup Squad
Nextgen Leader 7: Doa dan Kata, Kunci Kejayaan
Nextgen Leader 8: River Rage
Nextgen Leader 9: CSR bersama Komuniti
Nextgen Leader 10: Malam Aspirasi JPP bersama KP

 Impak Program:
Membentuk jati diri pemimpin pelajar yang
berkualiti.
Meningkatkan disiplin dan nilai kepimpinan
berintegriti.
Memperkukuh kemahiran insaniah selaras
dengan keperluan seorang pemimpin pelajar.

Memberi ruang kepada YDP untuk menilai
dan memperbaiki kekuatan serta kekurangan
diri melalui aktiviti-aktiviti berbentuk
pembangunan diri.
Membantu peserta memahami peranan dan
tanggungjawab sebagai pemimpin pelajar
yang efektif.

MAJLIS TRANSFORMASI SISWA 
SESI I: 2025/2026

27 JULAI - 1 OGOS 2025 | POLITEKNIK TAWAU SABAH

Ringkasan Program:
Minggu Transformasi Siswa (MTS), Politeknik Tawau Sabah berlangsung
dari 27 Julai hingga 1 Ogos 2025 dan menghimpunkan pelbagai taklimat
serta aktiviti pengenalan kampus khusus untuk pelajar baharu. Program
dimulakan dengan Hari Pendaftaran Belajar Baharu Sesi I: 2025/2026,
sesi bersama ibu bapa serta urusan masuk asrama dan diikuti taklimat-
taklimat wajib termasuklah taklimat oleh Unit Hal Ehwal Pelajar. Pelajar
turut terlibat dalam aktiviti Latihan Dalam Kumpulan iaitu LDK 1 (ice
breaking), LDK 2 (poster group drawing), LDK 3 (fashion show) dan LDK 4
(bola beracun) yang bertujuan membina keyakinan serta kerjasama
dalam kalangan pelajar baharu. Sambutan Hari Pelancaran Bulan
Kebangsaan 2025 turut dianjurkan bersempena Majlis Perasmian
Penutupan Minggu Transformasi Siswa Sesi I: 2025/2026.

Aktiviti Utama:
LDK 1: Ice Breaking
LDK 2: Poster Group Drawing
LDK 3: Fashion Show
LDK 4: Bola Beracun
Riadah
Taklimat dan Daftar Masuk Asrama
Taklimat Minggui Suai Kenal
Taklimat Hal Ehwal Pelajar
Taklimat Kualiti
Taklimat Psikologi
Taklimat Peperiksaan 
Aktiviti Amali Pelancongan dan Rekreasi

 Impak Program:
Memudahkan penyesuaian pelajar baharu
dengan suasana kampus dan rakan.
Meningkatkan kemahiran komunikasi dan
kerjasama melalui aktiviti berkumpulan.
Memberi pendedahan awal tentang
akademik, peperiksaan dan pengurusan diri.

Membentuk disiplin, rutin harian dan rasa
tanggungjawab sebagai pelajar.
Menggalakkan gaya hidup sihat serta
pembangunan sahsiah melalui riadah dan
aktiviti rekreasi.

SESI LIBAT URUS PENGURUSAN INSTITUSI
BERSAMA JAWATANKUASA PERWAKILAN

PELAJAR SESI 1:2024/2025

20 OGOS 2025 | BILIK MESYUARAT

Ringkasan Program:
Sesi libat urus antara pihak pengurusan institusi dengan
Jawatankuasa Perwakilan Pelajar (JPP) PTS telah diadakan bagi
membincangkan dan membentangkan isu-isu berbangkit yang
dihadapi pelajar. Program ini bertujuan memperkukuh
komunikasi dua hala antara pengurusan dan pelajar serta
mencari penyelesaian bersama terhadap isu-isu seperti
kekangan kenderaan pelajar luar kampus, kebajikan dan
kesihatan emosi pelajar, buli siber dan penipuan dalam talian,
kenaikan harga makanan, dan lain-lain. Sesi ini diharapkan
dapat meningkatkan kefahaman pelajar terhadap dasar dan
polisi institusi serta mempererat hubungan antara pihak
pengurusan dan pelajar.

Aktiviti Utama:
Pembentangan isu-isu berbangkit yang dihadapi
pelajar:

Kekangan kenderaan pelajar yang tinggal luar.
Kesihatan emosi kepada semua pelajar.
Isu buli siber dan scammer.
⁠Isu harga makanan di kafeteria / koperasi.
⁠Isu kewangan pelajar berkaitan makan.
Isu kemudahan bilik mandi, tandas dan bilik cucian
di kolej kediaman.

 Impak Program:

Meningkatkan komunikasi dua hala antara
pengurusan dan pelajar.
Membantu penyelesaian isu-isu berbangkit
pelajar.
Mempertingkat kefahaman pelajar terhadap
polisi dan dasar institusi.

Menitikberatkan kebajikan fizikal dan emosi
pelajar.
Menggalakkan keterlibatan pelajar dalam
memberi maklum balas dan cadangan
penambahbaikan.

21



KEM PENGUKUHAN KEPIMPINAN 
JPP PTS X JPP IPGKK 2025

21 - 24 OGOS 2025 | IPG KAMPUS KENINGAU 

Ringkasan Program:
Program Kem Kepimpinan yang dijalankan di Keningau melibatkan
kerjasama antara Jawatankuasa Perwakilan Pelajar (JPP) Politeknik
Tawau Sabah dan JPP IPG Kampus Keningau. Program ini bertujuan
memperkukuh kemahiran kepimpinan, meningkatkan jati diri, dan
memantapkan keyakinan para pemimpin pelajar. Sepanjang program,
peserta didedahkan dengan pelbagai aktiviti seperti Latihan Dalam
Kumpulan (LDK), sesi motivasi, pengisian kenegaraan, aktiviti
kerjasama berpasukan, serta modul pembentukan sahsiah dan identiti
diri. 

Antara aktiviti utama
Ice Breaking dan Sesi Perkongsian Amalan Baik.
Melakukan aktiviti latihan dalam kumpulan (LDK).
Slot Motivasi dan Kepimpinan.
Melawat ke Perpustakaan Negeri Sabah dan Pusat
Kraftangan Sabah.
Kajian kes berkaitan isu melibatkan kebajikan
siswa/siswi.

 Impak Program:
Mempertingkat kemahiran komunikasi,
kerjasama berpasukan dan penyelesaian
masalah.
Membentuk nilai kepimpinan berintegriti,
berdisiplin dan bertanggungjawab.
Mengukuhkan hubungan serta jaringan
kerjasama antara JPP Politeknik Tawau dan JPP
IPG Kampus Keningau.

Memberi pendedahan kepada teknik
membuat keputusan yang lebih matang dan
efektif.
Meningkatkan keupayaan peserta mengurus
tekanan serta cabaran dalam situasi sebenar.

22



PROGRAM SEMARAK JIWA MERDEKA 2025

8 - 9 SEPTEMBER 2025 | POLITEKNIK TAWAU SABAH

Ringkasan Program:
Program Semarak Jiwa Merdeka merupakan sebuah inisiatif anjuran
Unit Hal Ehwal Pelajar bersama Jawatankuasa Perwakilan Pelajar
untuk menyemarakkan nilai patriotisme dalam kalangan pelajar.
Program ini berlangsung pada awal September dan merangkumi
pelbagai aktiviti berunsurkan kecintaan terhadap negara, seperti
pencarian bakat bertema kemerdekaan, persembahan seni, serta
pengisian yang menekankan erti kemerdekaan sebenar. Program ini
berjaya dianjurkan dengan penglibatan semua pelajar melalui
pertandingan yang dipertandingkan seperti Rentak Rakyat Seirama,
Bakat Jiwa Merdeka, Gusti Lengan, Prom Night, serta permainan
dalam kelolaan Unit Perpustakaan. 

Aktiviti Utama:

Pertandingan Bakat Jiwa Merdeka.
Pertandingan Rentak Rakyat Seirama.
Pertandingan Peragaan Pakaian Terbaik dan
Mengikut Tema Bulan Kemerdekaan.
Gusti Lengan.
Gerai Keusahawanan.

 Impak Program:
Dapat mengenal pasti bakat dan keunikan
yang ada pada pelajar Politeknik Tawau,
Sabah. 
Pelajar mampu mencurahkan idea kreatif
melalui persembahan kebudyaan.
Pelajar dapat mengasah keberanian diri untuk
berada di hadapan khalayak ramai dan
meningkatkan daya saing diri.

Membangunkan lebih banyak generasi yang
berbakat dan diasah .

SAMBUTAN MAULIDUR RASUL SAW 2025
POLITEKNIK TAWAU SABAH 

9 SEPTEMBER 2025 | POLITEKNIK TAWAU SABAH

Ringkasan Program:

Program Semarak Jiwa Merdeka pada 9 September 2025 turut
diserikan dengan Sambutan Maulidur Rasul di Politeknik Tawau
Sabah, melibatkan semua pelajar beragama Islam serta beberapa
pelajar bukan Islam yang turut hadir bagi memeriahkan suasana
dan menyemai semangat perpaduan. Program ini turut
menjemput Ustaz Muhammad Akbar Bin Kinas sebagai
penceramah jemputan yang berkongsi kisah-kisah tentang
Maulidur Rasul. Antara aktiviti yang dijalankan pada hari tersebut
ialah perarakan Maulidur Rasul, pertandingan sepanduk, dan
ceramah Maulidur Rasul. 

Aktiviti Utama:
Perarakan Maulidur Rasul.
Pertandingan Sepanduk.
Ceramah Maulidur Rasul bersama Ustaz
Muhammad Akbar Bin Kinas.
Penyampaian pemenang Pertandingan
Sepanduk Maulidur Rasul.

 Impak Program:
Mengeratkan ukhuwah antara pelajar Islam dan
bukan Islam melalui penglibatan bersama.
Meningkatkan kefahaman dan kecintaan
terhadap Rasulullah SAW.
Menyemai semangat perpaduan, kerjasama, dan
nilai-nilai murni dalam kalangan pelajar.

Membangunkan jati diri pelajar sebagai generasi
yang berakhlak dan berilmu.

 Ringkasan Program:

MAJLIS KONVOKESYEN 
POLITEKNIK TAWAU SABAH KALI KE-6

 13 SEPTEMBER 2025 | ROYALE BORNEO HOTEL

Ringkasan Program:
Majlis Konvokesyen Politeknik Tawau Sabah Kali Ke-6 telah
berlangsung pada 13 September 2025, menyaksikan seramai 67
graduan menamatkan pengajian dan menjadikan jumlah
keseluruhan alumni PTS kini mencecah 348 orang. Majlis yang
dirasmikan oleh YBrs. Dr. Zamzam bin Mohd Walid bersama
Pengarah PTS, YBrs. Encik Tahir bin Leemat ini turut dihadiri
Pengarah-Pengarah POLYCC Zon Sabah, wakil industri dan
wakil UiTM Kampus Tawau. Konvokesyen ini bukan sahaja
meraikan kejayaan graduan, tetapi turut menghargai
sokongan ibu bapa, keluarga serta komitmen Jawatankuasa
Pelaksana dan Jawatankuasa Perwakilan Pelajar (JPP) yang
memastikan majlis berjalan lancar, sekali gus menandakan
langkah baharu para graduan menuju masa depan yang lebih
cemerlang.

Aktiviti Utama:
Perarakan masuk graduan dan tetamu kehormat.
Ucapan perasmian oleh YBrs. Dr. Zamzam bin
Mohd Walid.
Penyampaian diploma kepada graduan.
Persembahan ringkas sebagai penyeri majlis.
Sesi bergambar rasmi bersama graduan dan VIP.

 Impak Program:
Meningkatkan semangat perpaduan dalam
kalangan warga PTS.
Menghargai dan mengiktiraf kecemerlangan
graduan.
Memberi motivasi kepada pelajar lain untuk
mencapai kejayaan.
Meningkatkan imej dan kredibiliti PTS sebagai
institusi TVET berkualiti.
Menggalakkan penglibatan aktif pelajar dan
jawatankuasa dalam penganjuran program.

KARNIVAL KERJAYA 
MYFUTUREJOBS

4 - 5 OKTOBER 2025 | DEWAN MASYARAKAT TAWAU

Ringkasan Program:
Politeknik Tawau Sabah telah turut serta dalam Karnival Kerjaya
MYFutureJobs Negeri Sabah Siri II 2025 yang berlangsung pada 4
hingga 5 Oktober 2025 di Dewan Masyarakat Tawau dengan membuka
booth pameran khas bagi memperkenalkan program pengajian,
peluang kerjaya, serta peranan politeknik dalam melahirkan graduan
berkualiti dan berkemahiran tinggi untuk memenuhi keperluan industri
semasa.

Aktiviti Utama:
Booth pameran institusi pendidikan dan peluang
pekerjaan.
Aktiviti interaktif seperti permainan (games) untuk
pengunjung.
Cabutan bertuah dengan pelbagai hadiah menarik.

 Impak Program:
Memberi pendedahan kepada pelajar dan
masyarakat tentang peluang pendidikan dan
kerjaya yang ditawarkan oleh pelbagai institusi
serta majikan.
Menggalakkan jaringan kerjasama antara
agensi kerajaan, institusi pendidikan, dan pihak
industri.

Meningkatkan kesedaran tentang pentingnya
pembangunan kemahiran dan kebolehpasaran
graduan dalam pasaran kerja masa kini.

PROGRAM KAMPUNG ECOVENTURE SIRI I

Program Kampung Ecoventure Siri 1 merupakan program anjuran
Politeknik Tawau bersama pelajar DUP, DRT Semester 5 dan JPP PTS di
bawah subjek DTM 50192 Community Based Tourism. Program ini
bertujuan meningkatkan kesedaran mengenai kelestarian alam sekitar,
memupuk semangat kerjasama, serta mengeratkan hubungan pelajar
Politeknik Tawau Sabah bersama komuniti setempat Kampung Balung
Cocos Tawau. Secara keseluruhan, Program Kampung Ecoventure Siri 1
memberi peluang kepada pelajar untuk memahami konsep
ekopelancongan, mengaplikasi kemahiran luar, dan mengamalkan
tanggungjawab sosial dalam suasana komuniti setempat yang sebenar.

Aktiviti Utama:
Bengkel Asas Suntingan Video.
Asas Penggunaan Canva Apps.
Bengkel Asas Media Sosial.
Bengkel     Asas     Pemandu    Pelancong.
Bengkel Pengucapan Awam.
Digital Marketing: Website Development.
Aktiviti Khidmat Masyarakat.

Mengukuhkan hubungan dan kerjasama
dengan komuniti setempat melalui aktiviti
CSR dan sukaneka.
Mengeratkan hubungan antara pelajar dan
masyarakat setempat.
Meningkatkan keyakinan diri melalui bengkel
public speaking.

Meningkatkan kemahiran peserta dalam video
editing, Canva, media sosial.
Memantapkan penguasaan peserta terhadap
teknologi dan aplikasi digital.
Meningkatkan kesedaran tentang kelestarian
alam sekitar.

18 - 20 OKTOBER 2025 | KAMPUNG BALUNG COCOS

Ringkasan Program:

 Impak Program:

MAJLIS PEMBUBARAN JPP
POLITEKNIK TAWAU SABAH 2025 

3 NOVEMBER 2025 | ROYALE BORNEO HOTEL

Ringkasan Program:
Majlis Pembubaran Jawatankuasa Perwakilan Pelajar (JPP)
dan Jawatankuasa Pelajar Kolej Kediaman (JPKK) 2025  
diadakan pada 3 November 2025 bertempat di Royale Borneo
Hotel, Tawau. Majlis ini diadakan bagi menandakan tamatnya
tempoh perkhidmatan barisan kepimpinan Jawatankuasa
Perwakilan Pelajar (JPP) dan Jawatankuasa Pelajar Kolej
Kediaman (JPKK) bagi tahun 2025. Majlis ini bertujuan
menghargai jasa dan sumbangan para pemimpin pelajar yang
telah memainkan peranan penting dalam membantu pihak
pengurusan institusi melaksanakan pelbagai program
sepanjang tahun. Majlis telah disempurnakan oleh Puan Helen
binti Lau@Abd. Kadir, Timbalan Pengarah, Politeknik Tawau
Sabah. 

Aktiviti Utama:
Ucapan oleh Timbalan Pengarah Politeknik
Tawau Sabah.
Ucapan penghargaan Pengerusi JPP & JPKK.
Tayangan montaj aktiviti sepanjang kepimpinan.
Penyampaian sijil penghargaan kepada barisan
JPP dan JPKK.
Sesi bergambar dan jamuan makan. 

  Impak Program:
Menghargai sumbangan dan kepimpinan
barisan JPP serta JPKK tahun 2025.
Mengeratkan hubungan silaturahim antara
pihak pengurusan dan kepimpinan pelajar.
Memberi inspirasi kepada pelajar lain untuk
melibatkan diri dalam organisasi pelajar.
Menutup tirai kepimpinan dengan penuh
penghargaan dan semangat kekitaan.

SIRI CERAMAH DAN PENDIDIKAN KESIHATAN
BERKAITAN PENYAKIT TULARAN SEKSUAL

SERTA BAHAYA ROKOK

4 NOVEMBER 2025 | POLITEKNIK TAWAU SABAH

Ringkasan Program:
Politeknik Tawau Sabah dengan kerjasama Klinik Kesihatan Tawau
menganjurkan ceramah kesihatan melibatkan wakil pelajar setiap
kelas bagi meningkatkan kesedaran tentang bahaya rokok dan
penyakit tularan seksual. Program merangkumi dua ceramah utama,
pemeriksaan awal HIV, serta sesi soal jawab interaktif untuk memberi
maklumat lanjut berkaitan isu kesihatan.

Aktiviti Utama:
Ceramah Bahaya Rokok & Akta Kawalan Produk
Tembakau oleh Encik Aaron George.
Ceramah Penyakit Tularan Seksual oleh Encik
Mohd Zahari bin Mohd Aini.
Pemeriksaan awal HIV secara sukarela.
Sesi soal jawab interaktif bersama pegawai
kesihatan.

  Impak Program:
Pelajar lebih faham bahaya rokok dan penyakit
tularan seksual, serta terdorong mengamalkan
gaya hidup sihat.
Pemeriksaan HIV dan sesi interaktif
meningkatkan kesedaran penjagaan kesihatan
diri dan tanggungjawab terhadap komuniti.

Program menggalakkan kerjasama, saling
menghormati dan penglibatan pelajar dalam
isu kesihatan masyarakat.

PROGRAM OUTREACH KPT @ TAWAU

15 NOVEMBER 2025 | KG. BALUNG COCOS

Ringkasan Program:
Program Outreach KPT @ Sabah 2025 telah dilaksanakan pada 15
November 2025 di Kg. Balung Cocos melibatkan penglibatan aktif
komuniti setempat. Program ini merangkumi tiga modul
Knowledge Transfer Programme (KTP) iaitu Bengkel Asas Canva,
Kursus Asas Penghasilan Char Kuetiau, dan Kursus Asas
Penghasilan Cheese Tart. Inisiatif ini merupakan usaha Kementerian
Pendidikan Tinggi (KPT) untuk menyantuni komuniti dan memberi
manfaat melalui pembelajaran sepanjang hayat.

Aktiviti Utama:
Pengenalan kepada reka bentuk grafik asas
menggunakan Canva.
Latihan memasak dan menghasilkan char
kuetiau.
Kursus Asas Penghasilan Cheese Tart.
Program bersama komuniti kampung dalam
memperkasa bidang keusahawanan. 

 Impak Program:
Meningkatkan kemahiran peserta dalam reka
bentuk dan asas keusahawanan makanan.
Menggalakkan penyertaan komuniti, sekali
gus mengukuhkan hubungan sosial setempat.
Membuka peluang penjanaan pendapatan
melalui kemahiran baharu yang dipelajari.

Menyokong usaha KPT dalam memperkasa
komuniti melalui pembelajaran sepanjang
hayat.

Gelaran boleh dibeli dengan undi, tapi hormat hanya datang dari
kerja yang terbukti.
- Mohammad Aiman Farhan bin Mohammad Saidi

Jangan biar rasa malu menahan langkahmu. Bertanyalah sebelum 
jalan semakin jauh.
- Liuner Luis

Tiada hasil yang segera, tetapi setiap titik usaha akan
membentuk samudera pencapaianmu.
- Debra Claire Henry

Tidak perlu menjadi orang yang sempurna. Kita hanya perlu
menerima kekurangan dan kelebihan diri sendiri.
- Carlviero Chenko Charles Maxwell

Ingatlah akan TUHAN dalam segala perbuatanmu, dan Dia akan
menunjukkan cara hidup yang baik kepadamu.
- Maxwins Macennzie Mindi

INSPIRASI JPP 2025



Bagaikan ombak menyapu pantai, biarkan cintamu pada 
diri sendiri membersihkan segala rasa ragu dan takut.
- Deenosundu Althea Avril Anun

Hidup ini bukan menunggu badai berlalu, tapi belajar menari
dalam hujan.
- Daniel Chin

Jangan pernah takut gagal, takutlah jika tidak pernah mencuba.
- Nur Az-Zahra binti Salleh

Belajar, amal, sabar - itulah kunci kejayaan.  
- Gusti Muhammad Iqbal bin Ahmad 

Allah SWT tidak pernah lambat, Dia hanya menunggu masa yang
tepat.
- Aliah Masyitah J.

INSPIRASI JPP 2025



Menulislah dengan hati, bertindaklah dengan jiwa. Rajin belajar
hari ini, raih sukses hari esoknya.
- Nur Syahirah Natalia binti Sartana

Jangan takut membuat kesilapan, kerana itulah cara terbaik
untuk belajar serta keberanian untuk bangkit.
- Nur Shakilla binti Muhamad

Jangan takut berjalan perlahan. Tak semua orang dapat capai
dengan cepat. Asalkan kau tak berhenti, tak apa. Kadang
perjalanan perlahan itulah yang paling banyak memberi
pengajaran.
- Mohammad Khairil bin Kumar

Dibentangkan samudera bintang menantimu. Maka janganlah
sebuah bilik kosong membelenggu rasa ingin tahumu.
- Mohamad Zackwan Bin Utta

INSPIRASI JPP 2025

Ingatlah, sabar itu iman, duit bukan kawan, dunia hanya
pinjaman & mati tak berteman.
- Danish Ridwan Bin Asmunawir



Pemimpin adalah seseorang yang mengetahui sebuah jalan,
pergi melewatinya, dan menunjukan jalan tersebut kepada
orang lain.
 - Mohd Afieq Hakimi Bin Hamzah

Jadikan kelemahanmu sebagai penggerak untuk berusaha &
maju. Kelemahan bukan penghalang tetapi keistimewaan dan
Identiti diri anda. 
- Muhamad Khairul Irfan 

Kamu tak perlu membuktikan apapun pada orang yang tak
mahu melihatmu berjaya. Bukti terbaik adalah hasil kerja
kerasmu.
- Mohamad Faizal

INSPIRASI JAWATANKUAS 2025




